
Bjørn Kalsø, landsstýrismaður

Postboks 347

FO-110  Tórshavn

Skipaeftirlitið og lógin um trygd á sjónum – tykkara j.nr. 200600834 ks/td

Á fundi í landsstýrismálanevndini í dag varð gjørt av at spyrja landsstýrismannin, um svarskrivið frá honum, dagfest 9. oktober 2006, skal skiljast soleiðis, at landsstýrismaðurin við tilvísing til § 24 í lógini um trygd á sjónum, heldur seg kunna fráskriva sær ábyrgd eftir kap. 3 í somu lóg og eftir kunngerð nr. 463 frá 29. juli 1988 um sýn og loyvisbrøv.

Eisini verður landsstýrismaðurin spurdur, um hann metir, at mannalív á sjónum eru tryggjað á bestan hátt, og at mest møgulig fyrilit verða havd fyri at verja móti havdálking, sum ásett í § 6 í lógini um trygd á sjónum.

Víst verður í hesum sambandi til viðmerkingarnar frá landsstýrismann​inum um, at Skipaeftirlitið ikki hevur arbeiðsorku til at eftirkanna, um øll skip eru sýnað, og at øll loyvisbrøv eru í gildi sambært lógini, og um at skipaeftirlitið heldur ikki hevur arbeiðsorku til at gera ófráboðað sýn.

Metir landsstýrismaðurin ikki, at ásetingarnar í § 6 eru hildnar, verður hann spurdur, hvat skal til fyri at kunna halda § 6.

Svarfreistin varð sett til mánadagin 13. november 2006.

N. v.

Kári P. Højgaard

nevndarformaður

